
Navnîşan

Quncika Têgînan

‘BI YEKITÎ Û STRATEJIYEKE HEVPAR 
DUBARENEKIRINA LOZANÊ DIBE’

Parlementerên berê yên herêma başûrê Kurdistanê û endamên KNK’ê dan zanîn ku pêwîste 
kurd ezmûn ji xeletiyên xwe yên heta niha wergirin û bi yekitiya netewî li dijî peyma-
na Lozanê derkevin. Sed sal di ser peymana Lozanê re derbas dibin, lê hîna jî kurd ji ber 
nebûna yekitiyê di nava êşan de dijîn.R-3

Tevî ku bikaranîna wan gelek 
zehmete û kedek mezin dixwa-
ze jî, cotkarên devera Pişder 
heta niha jî amêrên kevnar 
yên dirûna giya û berhemên 
çandiniyê bikar tînin. Li pira-
niya deverên asê yên Pişderê 
ku mekîneyên dirûnê nikarin 
biçinê, bi awayekê komîn û bi 
çanda kevnar ya cotkariyê karê 
xwe yê dirûnê dikin. Jin di vî 
karî de jî xwedî rolek girîngin.

Bi pêşketina mekîneyên dirûnê û 

yên çandiniyê re, lê hîn jî amêrên 
dirûnê yên weke tirpan, das her-
wiha amêrên weke şen û mil-
xabe ji bo dayîna ba ya genim 
dihatin bikaranîn. Van amêrên 
kevnar yên dirûnê, çandiniyê di 
roja me ya îro de jî rola xwe ya 
dîrokî winda nekirine û li devera 
Pişder hîn jî paralelê makîneyên 
pêşkeftî yên çandiniyê hebûna 
xwe didomînin. Beşek ji cotkarên 
devera Pişder ev amêrên kevnar 
yên dirûnê zindî hêlane.
 Li gundê Nûredîn yê dikeve 
başûr û gundê Dareşmane yê 
dikeve bajarokê Qeladizê ya de-
vera Pişder hîn jî amêrên kev-
nar ji bo dirûna giya, genim û 
berhemên çandiniyê tên bikar 
anîn. Di karên dirûnê de jin jî 
beşdarîn û rolek girîng dibînin.
Cotkarê ji gundê Dareşmane ku 
dikeve rojhilatê Qeladizê, Mihe-
med Ebdullah têkildarî dirûna 
bi amêrên kevnar tê kirin wiha 
axivî; “Heta niha karê dirûnê bi 
dasê hatiye kirin, di çend salên 
dawiyê de bi mekîneyên dirûnê, 
dirûn tê kirin. Bi dirûna amêrên 
kevnar westiyanek bê hempa 
çêdibe, lê piştî dirûn temam bû 
hestek xweş bi mirov re çêdike.”
Têkildarî bikaranîna amêrên 
kevnar yên dirûnê, cotkarê 
bi navê Xidir Mihemed ku ji 
gundê Nûredîn yê dikeve başûrê 
bajarokê Qeladizê têkildarî ça-
waniya bikaranîna amêrên kev-
nar yên dirûnê salane di wer-
za dirûnê de wiha axivî; “Em 

salane li vê derê gelek genim, 
ceh, cûreyên din yên dexlûdan 
diçînîn. Ew cihên ku mekineyên 
dirûnê nikarin biçinê, bi amêrên 
kevnar yên weke das û tirpanê 
tên dirûtin.”
Cotkar Xidir Mihemed têkildarî 
mayîna çanda paletiyê ya bi 
awayê komîn û kolektîf wiha 
axivî; “Di nava me de çanda 
paletiyê ku çandeke komîn û 
kolektîfe hîn jî bi awayekî zindî 
maye. Em di demên karên xwe 
de ji hev re paletiyê dikin û karê 

xwe temam dikîn. Ji bo dirûnê 
ji mêj ve, heta dikarim bêjim 
li bîra min nayê dema ku tir-
pan dihat bikaranîn û hîn jî tê 
bikaranîn. Ji bo ku ev çanda 
dirûna bi amêrên kevnar yên 
weke das û tirpanê bidome, her 
kes ji aliyê xwe de kesekê fêrî 
dirûna bi das û tirpanê dike.”
Li gorî plan û bernameya sa-
lane ya Rêveberiya Çandiniyê 
ya Sînorê Îdareya Raperîn, îsal 
193 hezar donim ji bo çandiniyê 
hatiye veqetandin. Li cihê ji bo 
çandiniyê hatiye veqetandin 
cotkaran genim çandiye, nêzîkî 
li sê hezar donim zeviyan jî ji 
bo pêdiviya ajalan ceh hatiye 
çandin.
Berdevkê Rêveberiya Çandiniya 
Îdareya Raperîn Xalid Ehmed 
têkildarî mijarê got; “Rêjeya 
hilberîna giştî ya îsal ne tenê 
dexlûdan bi awayekî giştî li gorî 
salên borî îsal bi rêjeya %20
-25 baran zêde bariye. Li gorî 
pêşbîniya me ya îsal wê zêdetirî 
60 hezar ton genim û ceh bê 
hilberîn. Lê Hikûmeta Iraqê ji 
bo her donimek ya çandiniyê 
nêzîkî 178.2 kîlo gram ji cotkaran 
werdigire û ev jî ji bo îsal dike 
35 ton.”
Di derbarê rêjeya şewitîna 
dexlûdan de li devera Pişderê 
Xalid Ehmed diyar kir ku ew 
gelek keyfxweşin ji ber ku îsal 
li gorî salên borî di rêjeyek kêm 
de şewat hebû ku pêşbînî tê 
kirin 20-30 donim hatiye şewitîn.

Jinên Kerkûkî diyar dikin ku 
jin bi xwendinê azad dibin û ji 
mafên xwe haydar dibin. Jinan 
daxwaz kirin ku hîn zêdetir der-
fet û zemîn ji jinên Kerkûkê re 
were afirandin û hîn zêdetir tevlî 
nava çalakiyên rewşenbîrî bibin.

Yek ji rêyên şiyarbûnê, xweperwer-
dekirina jinan a ji bo nasîna erk, 
maf û rola xwe ya di nava civakê 
de, her wiha ji bo rûbirûbûna hiş-
mendiya zilamsalarî, şidet û hemû 
astengiyên li pêş jinan, xwendina 
pirtûkan û tevlîbûna nava karên 
rewşenbîriyê.
Jinên Kerkûkî yên ku rojane serda-
na pirtûkxane, navendên çandî û 
rewşenbîrî yên bajêr dikin, derbarê 
giringiya xwendin û xwepêşxistina 
jinan gotin:
Jina bi navê Fênik Ezîz balkişand 
li ser giringiya xwendinê ji bo mi-
rov û bi taybetî jî ji bo jinan û got: 
“Mirov bi xwendinê şiyar dibin, li 
nava mirov û civakê de têgihiştin 
çêdibe. Di heman demê de wisan 
dike ku mafên mirov neyê xwarin. 
Pêwîste jin û mêr xwêner bin daku 

bikarin hevtemamkerê têgihiştina 
hev bin. Wek kes, tevî ku dema 
min ji ber karkirin û xwedîkirina 
zarokan kêm e jî, lê piraniya demê 
ez li nava wesayîtê de dixwênim.”
Di dewamê de Fênik Ezîz da zanîn 
ji ber ku perwerde di dest dayîkê 
de ye, dikare bi şêweyê herî baş 
zarokan perwerde bike. Fênik got: 
“Jin bi xwendinê azad dibin, ger 
jin azad be dikare zarokên xwe 
bi  rengekî azad perwerde bike.”
Jina bi navê Jiyan Ubêd jî balki-
şand li ser nebûna derfetan a li 
ber jinên bajêr û got: “Pêwîste 
derfet û zemîn ji jinên Kerkûkê re 

were afirandin û hîn zêdetir tevlî 
nava çalakiyên rewşenbîrî bibin. 
Pêwîste jinên ciwan hîn zêdetir 
tevlî çalakiyan bibin. Gelek jinên 
ciwan li bajêr hene, lê malbatên 
wan astengiyan derdixin û rê nadin 
ew tevlî çalakiyan bibin. Hişmen-
diya zilamsalarî li Kerkûkê di astek 
bilind de ye, ji ber wê rê nadin ku 
jin tevlî xebat û çalakiyên hunerî 
û çandî bibe.
Jiyan Ubêd xwest ku dawî li 
kuştinên jinan û hişmendiya 
zilamsalarî were anîn, her wiha 
rê bi jinan were dayîn ku bi erka 
xwe ya civakê rabin.

Jin bi xwendinê azad dibinÇanda dirûnê ya bi das û 
tirpanê hîn xwe diparêz e

Divê em ji rojên hîn 
girantir re amade bin

R-4 Farûk Sakik

Civînên Çaralî
R-5

 
Ast Pile, rade, derece, sewiye, hîza darax: Dema zimanek nebe zimanê 

bazarê asta wî dadikeve. 
Dewre (Erebî) Beşeke diyarkirî ya zeman: Li saziyê dewreyeke perwerdeyê dest pê kir. 
Kurs (Fransî) Perwerdeya ji bo demeke diyar ku ji bo xurtkirina behre, jîrbûn û 

zanebûnê tê dayîn: Em diçin kursa zaravayê hewramî.  
Perwerde Karê fêrkirina kesekî, yan ajelekî. Perwerdeya dibistanan ya îsal baş bû. 
Pratîk (Fransî) 1. Tiştên ku bi hêsanî pêk tên. 2. Kesê karekî bi hêsanî û zû çareser dike. 

3. Tersê teoriyê: Sozan pir didin lê di pratîkê de pêk naynin. 
Rêveberî  1. Karê birêvebirinê. Rêveberiya şaredariyê biryara erzankirina nan da. 

2. Saziya birêvebirinê.  
Rêveber  Kesê di rêveberiyê de ciyê xwe digire, kesên biryar di destê wan de. 
Rêbaz  Awayê kirina karekî. Reng, şêwe, qeyde, şêwaz. Rêbaza karkirina wî baş 

e. 
Wane Demeke fêrbûn û fêrkirinê. Ders: Xwendekar dibêjin waneyên îsal zor 

bûn.  
Zanist Pisporî, şarezayî, zanyarî, zanîn, nasîn, ilim. Bijîşkî zanisteke pîroz e. 

Li baxçê xwendinê, 
Festîvala 
kurte Çîrokên Kurdî 
bi durişmeya”Çîrok 
Lorîka Dayika Kurd e”, 
8`e mîn festîvala kurte 
çîrokên kurdî 5 rojan 
berdewamkir, gelek 
nivîskar û çîrok bêj cihê 
xwe têde giritin û bi 
çîrokên xwe vegotina 
wêjeyê kirin. R-7

Kordînasyona PAJK’ê şehîdên jin ên pêşeng ku di meha Hezîranê de 
şehîd bûn e, bibîranî û got: “Di şexsê hevrêyên me de, em şehîdên 
şoreşa jinê bi rêzdarî bi bîrtînin û soza zindîkirina xeta ‘Jin Jiyan Azadî’ 
didin.” R-2

‘Şehîd wateya felsefeya jiyana azad in’

Ekrem Elmehşûş: Hêzên navdewletî hevkarê dagirkeriya Tirkiyê ne

Êrişên dagirkerên Tirk li ser bakur û rojhilatê Sûriyê dijmirovî ne û hêzên 
navdewletî jî çavê xwe ji van êrişan digrin. Bêdengiya hêzên navdewletî jî 
cesaretê dide  dagirkerên tir ku bi hovane êriş bike û her tiştî ji bona xwe 
mubah bibîne. R-5

Bazarên gerok li 
Qamişlo çandeke 
civakî ya kevnar e

Hebûna bazarên ku 
cihên wan guhêrba 
in, li bajarên Qamiş-
lo çandeke civakî ya 
şîniyên bajêr a kevnar 
e. Dîroka wê vedger 
beriya 20 salan e. Fi-
roşkar bi arzanî kel û 
pelan difroşin û welatî 
jî ji bo kirîna kelûpelan 
bazarê bi firoşkaran re 
dike.R-6

Dilyar Cizîrî

“Çîrok Lorîka 
Dayika Kurd e”

Birûc Resûl/Qamişlo

‘Şehîd wateya felsefeya jiyana azad in’ ‘Çîrok Lorîka Dayika Kurd e’

‘Destdirêjiyên li ser xwezayê bi êrîşên li ser jinan re zêde dibin’

Kordînasyona PAJK’ê şehîdên jin ên pêşeng ku di meha Hezîranê de şehîd bûn e, bibîranî û got: “Di şexsê hevrêyên me de, em 
şehîdên şoreşa jinê bi rêzdarî bi bîrtînin û soza zindîkirina xeta ‘Jin Jiyan Azadî’ didin.”

Li baxçê xwendinê, Festîvala kurte Çîrokên Kurdî bi durişmeya”Çîrok Lorîka Dayika Kurd e”, 8`e mîn festîvala kurte çîrokên 
kurdî 5 rojan berdewamkir, gelek nivîskar û çîrok bêj cihê xwe têde giritin û bi çîrokên xwe vegotina wêjeyê kirin.

Kordînasyona PAJK’ê Zeynep Kina-
ci (Zîlan), Fîlîz Yerlîkaya (Gulan) û 
Sema Yuce (Serhildan) û şehîdên 
jin ên pêşeng bi bîr anî û ev bang 
li her kesê kir: “Paradîgmaya 
demokratîk, ekolojîk û azadiya jinê 
ya Rêber Apo bixin nava jiyanê, 
desthilatdariya mêr hilweşînin û 
têkoşîna îdeolojîk-polîtîk li ser 
bingehê parastina cewherî bi 
rengekî radîkal bimeşînin.”

Daxuyaniya Koordînasyona 
PAJK’ê wiha ye:

“Şehîdên me yên Hezîranê di 
dîroka me Tevgera Jinê de weke 
meha şehîdan tê zanîn û wate-
ya xeta partîbûnê û jiyana azad 
a şehîdên me yên Hezîranê ye. 
3’ê Hezîranê Leyla Yildiz (Şaristan 
Asmîn), 7’ê Hezîranê Flîz Yerlîkaya 
(Gulan), 17’ê Hezîranê Sema Yuce 
(Serhildan), Hatîce Hezer (Berîvan 
Zîlan), Delal Azîzoglû (Raperîn 
Amed) û 30’ê Hezîranê Zeynep 
Kinaci (Zîlan) ku çalakiya fedayî 
kir û şehîd bû, cewher, çavkaniya 
me ya jiyanê û pêşengên me yên 
ku rêya me ronî dikin. Di şexsê 
hevrêyên xwe de em şehîdên xwe 

yên şoreşa jinê bi rêzdarî bi bîr 
tînin û weke hevrêyên wan soza 
xwe ya zindîkirina xeta ‘Jin Jiyan 
Azadî’ dubare dikin.
Şehadeta her hevrêyekî me ku 
ji bo azadiyê berdêl dayîne û 
şehîd bûne, li dijî şerê giran ê li 
Kurdistanê û li dijî êrîşên dewleta 
faşîst a mêtinger, desthilatdariya 
mêr, zayendparêz, netewperestî 
û qirkirina jinê dîroka berberxwe-
dana civakî tîne ber çavê mirov. 
Ji vî alî ve Têkoşîna Azadiyê Jin û 
Kurdistanê ji tevgerên jin ên din 
û têkoşîna wan di astekî cuda-
tir de ye. Sedemê ku di şexsê 
şoreşgerên jin ên pêşengiyê ji 

têkoşînê re dikin têkoşîna jinê 
hedef digirin, avakirina sîstemekî 
nû ya demokratîk, azadiya jinê 
û ekolojîk e. Sedem ew e ku ji 
jinên cîhanê û gelan re alternatîfekî 
pêşkêş dike. Felsefeya azadiya jinê 
ya Rêber Apo li dijî paşverûtiya 
mêr a cîhnê û desthilatdariyê 
serhildanekî îdeolojîk-polîtîk e. 
Sûcê mirovahiyê ku li dijî jinên 
pêşeng tê kirin, sûcên şer ên gi-
ran ji derveyî hiqûqê dihêle. Ji vî 
alî ve şehadetên Tevgera Jin a 
Kurdistanê bûyer, dem û şexsekî 
îfade nake. Ji bo jinên Kurd ên 
hatine mêtingerkirin, bi berçavgir-
tina her cure berdêlên nûneriya 

serhildana radîkal dike. Şehadet 
heqîqetek e ku îspat dike azadi-
ya jinê encex bi rizgariya civakî 
pêkan e.
Di şer de şehadet çêdibin ku em 
nikarin tenê bi bîranînê derbas 
bikin. Ji ber ku rastiya şehîdan 
dîroka jin û civakê ye ku felsefe-
ya rastiya şehîdan û jiyana azad 
xistiye nava jiyanê. Şehîd bûyîna 
çanda têkoşîna azadiya jinê ye, 
nasname û îradebûna wê ye. Hevrê 
Sema Yuce ku li ser xeta Zîlanan 
li girtîgehan nûneriya nasnameya 
PAJK’ê kir û dijmin têk bir, hevrê 
Gulan ku bi rêxistinbûna jina 
fedayî bersiva dijmin û komployê 
da, Raperîn Amed ku sekna bi 
fedakarî, cesaret û bi eşq tevlîbûna 
têkoşînê raber kir, hevrê Bêrîvan 
Zîlan pêşengên tevgera me ya jinê 
ne. Hevrê Sema, Gulan, Raperîn, 
Bêrîvan bi coşa şoreşgerî weke 
sembola cewhera welatparêziyê 
mîrateya me ya azadiyê mezin ki-
rin û rêya serkeftinê teqez kirin. 
Hevrê Sema Yuce li girtîgehê li dijî 
polîtîkayên dijmin ên teslîmgirtinê, 
bedena xwe kir meşale û azadî 
parast. Li çiya, girtîgeh, qada civakî 
serkeftina xwe ya xeta fedayî der-

xistiye holê. Hevrê Raperîn Amed, 
Bêrîvan Zîlan, Gulan her tim weke 
nirxên me yên azadiyê yên gi-
ranbuha wê her tim bijîn. Li ser 
rastiya şehîdan lêhûrbûnkirin, bi 
ser xistina şoreşa jinê ye.
Jinên pêşeng ên sosyalîst û şoreş-
ger li ser navê hemû jin û gelan 
jiyana xwe datînin holê û têdikoşin 
ku şaristaniya mêr biguherînin. Li 
Kurdistan û Rojhilata Navîn parasti-
na azadiya jinê, jiyana xwe danîna 
holê ye. Îro gerîlayên azadiyê yên 
YJA Starê ji bo parastina rûmet 
û azadiyê li dijî êrîşên kîmyewî 
û bombebaranan li çeperên 
berxwedanê şer dikin.
Em bang li hemû jinên ku li azadiyê 
digerin dikin ku bi ruhê Şehîdên 
me yên Hezîranê yên nûneriya xeta 
JIN JIYAN AZADÎ dikin, Pêngava 
JIN JIYAN AZADÎ! BER BI ŞORE-
ŞA JINÊ li her derê bilind bikin; 
li dijî îdeolojiya desthilatdariya 
mêr paradîgmaya demokratîk, 
ekolojîk û azadiya jinê ya Rêber 
Apo bixin nava jiyanê, desthilat-
dariya mêr hilweşînin û têkoşîna 
îdeolojîk-polîtîk li ser bingehê pa-
rastina cewherî bi rengekî radîkal 
bimeşînin.”

Nivîskarên Kurd di salên 
derbasbûyî de, bi beşdarbûna 
xwe di semîner û festîvalên 
çandî de, ku li ser asta herêmê 
birêve çûn xwedî erkekî taybet 
bûn û cihekî ber bi çav di van 
hemû çalakiyên hunerî de girtin. 
Nivîskar û rewşenbîrên kurd di 
gelek çalakiyên çandî yên ku ji 
bo aktîvkirin û xurtkirina rama-
na çanda Kurdî di civakê de bi 
awayekî aktîf û bi bandor cihê 
xwe girtin.
Di nav van çalakiyên ku nivîskarên 
Kurd tê de beşdar bû, Festîvala 
Kurte Çîrokên Kurdî, di 8 salên 
borî de, Çîroknûsa Kurd asta 
pêwendiya xwe bi civakê re, 
û qalîteya çîrokên ku têne 
nivîsandin, nîşan da. Festîvala 
Kurte Çîroka Kurdî di kombûna 
xwe ya heştemîn de, îsal bi beş-
dariya 21 çîroknûsan û bi dirêjiya 
5 rojan berdewam kir. 
Girêdayî festîvalê, Redwan Mi-
hemed Emîn endamê desteya 
rêveber a yekîtiya nivîskarên kurd 
li suriyê û endamê komîteya ame-
dekar li vestîvala 8`e mîn a kurte 
çîrokên kurdî, ji mera axivî. 

` Derfetên nivîsandina bi 
zimanê dayikê li pêşiya me 

vebûn `

Redwan Emîn di derbarê vestîvalê 
de got:” Sala 2014`an yekem 
festîvala kurte çîrokên kurdî 
hate lidarxistin û di sala 2023`an 
festîvala 8`e mîn, bi beşdariya 21 
nivîskarên kurd hat li dar xistin. 

Armanca me ji van çalakiyan ew 
e, ku hîn bihtir çîrok û wêjeya 
kudî bi pêşkeve û derfet ji bo 
nivîsandina bi zimanê hîn baştir 
vebin û zimanê kurdî pêşbikeve 
û dewlemend bibe. 

` Ciwan hêviya gel û 
civakêne `

Redwan wiha berdewamî da xav-
tina xwe û got:” Hêviya me ew bû 
ku hîn bêhtir ciwan tevlî festîvalan 
bibin, lê hijmara nivîskarên ci-
wan pir kêm in. Ji ber ku erkê 
ciwanan di hemû beşên jiyanê 
de pêşengiya û pêwîste ku bi 
erkên xwe rabin û ciwan hêviya 
gel û civakê ne. 
 Redwan Emîn wiha dawî li axav-
tina xwe anî:” Di festîvala 8`e mîn 
a kurte çîrokên kurdî de 3 nivîskar 
bi serketin û xelat ji wan re hatin 
dayîn. Nivîskarê di asta yekemîn 
de xelat girt Ebas Mûsa bû, asta 
2`e mîn Fatima Murat û asta 3`e 
mîn Mîlad Xezalê bû. 

Narîman Evdikê berdevka dîwana 
wêjeyê ya bakur û rojhilatê suriyê 
diyar kir ku 8`e mîn festîvala kur-
te çîroka kurdî cihê serbilindiyê 

ye û kêfxweşiyê ye û ev yek pir 
pîroz e, û got: Zimanê kurdî bi 
dirêjiya dîrokê ve gelek caran ha-
tiye qedexekirin û astengî li pêşiya 
xwendin û fêrbûna zimanê kurdî 
hebûn. Lê bi şoreşa 19’ê Tîrmehê 
re derfetên mezin li pêşiya me 
vebûn ku em bi zimanê xwe yê 
dayikê fêrbibin. Bi destpêka 
şoreşê re gelek kar û xebatên ji 
bona pêşxistina ziman û wêjeya 

kurdî hatin meşandin û ev yek ji 
bona me mîna şoreşa ziman û 
wêjeyê bû. 
Narîman wiha berdewamî da 
axavtina xwe û got:” Wek em 
îro dibînin gelek nivîskar ku bi 
zimanê Erebî dinvîsandin, lê di 
vê salê de hemû nivîskarên me 
bi zimanê dayikê û bi rengekî pir 
xweş çîrok nivîsandin û di festîvalê 
de xwendin. Pêwîsta hemû sazî 
û dezgeh girîngî bidin ziman û 
pirtûkên kurdî bixwînin û pirtûkên 
kurdî zêdetir werin çapkirin.  

` Zimanê kurdî zimanekî 
dewlamend e `

Narîman Evdikê di dawiya axafti-
na xwe de anî ziman ku:” hêviya 

me ew e ku nivîskarên ciwan 
hîn zêdetir tevlî wêje û zimanê 
dayikê bibin. Çanda Kurdî bi ge-
lek taybetmendiyên wêjeyî yên 
cihêreng, mîras û dîroka me ya 
herî giranbuhaye, nêzî wijdan û 
hestê gelên din ên herêmê ye.  
Berhema çîroka kurdî bi taybetî 
ji aliyê çandî ve dewlemend 
e.  Em hêvîdar in ku çalakiyên 
rewşenbîrî û çandî yên zimanê 
kurdî li herêma me her tim werin 
lidarxistin. Herweha ez hêvîdar im 
ku di salên pêş de beşdarbûna 
van çalakiyên bi vî rengî zêdetir 
û bi bandortir be. Ji ber ku erkê 
me ew e, ku em ciwanên pêşerojê 
perwerde bikin û dîrok û çanda 
xwe her tim zindî bihêlin. 

Endama Platform Jinan a 
Ekolojiyê Bêrîvan Omer derbarê 
polîtîkayên li dijî xwezayê û 
got: Êrişên li ser xwezayê bi 
êrişên li dijî jinan ve girêda ye 
û “Destdirêjiyên li ser xwezayê bi 
êrîşên li ser jinan re zêde bûn.”

Hemû cureyên êrîşan li ser ekolo-
jiya Kurdistanê tên kirin ji qutkiri-
na daristanan û şewitandina wan, 
heya bikaranîna madeyên kîmyewî 
hemû dikevin bin banê şerê li dijî 
xweza û jiyanê. Endama Platform 
Jinan a Ekolojiyê Bêrîvan Omer li 
ser polîtîkayên qirkirina xwezayê 
axivî û bal kişand ser êrişên li dijî 
xwezayê û girêdana wê bi êrişên 
rojane yên ku li hemberî jinan têne 
meşandin.

‘Bi polîtîkayên qirkirina 
xwezayê re êrîşeke mezin li 

ser jinan çêbû’

Bêrîvan Omer qirkirina xwezayê û 
girêdana wê bi êrîşên li ser jinan 
têne meşandin wiha pênase kir: “Ji 
dîrokê ve heya niha mêtingeriya 
li ser jinan û pê ve girêdayî 
mêtingeriya li ser xwezayê di he-
man wextê de dest pê kir. Lewre 
dema em li roja me ya îro dinêrin, 
dibînin ku bi polîtîkayên qirkirina 
xwezayê re êrîşek mezin li ser jinan 

jî hene. Jin zêde nêzî xwezayê 
ye, hevsengiya wê diparêze û 
gelek afirîneriyên wê bi zanista 
xwe keşf dike. Civaka xwezayî bi 
rêvebirina jinan bi tendurist bû, 
destdirêjiyên ewqas qirêj li ser 
ekolojiyê tunebû. Di kîjan demê 
de êrîşên li ser xwezayê dest pê 
kirin? Ji dema ku rêvebirina civakê 
bi sedema sîsteman ji destên jinan 
derket. Êdî ji wê demê û şûn de 
sîstemeke desthilatdar derket holê 
û zîhniyetek li dijî jin û xwezayê bi 
pêş ket. Pê re jî şerê berjewendiyan 
derket pêş û sîstemê xweza ji bo 
bikaranîna berjewendiyan xiste 
xizmeta xwe. Piştî ku ew civaka 
xwezayî ji bo jiyanê her berhemdar 
bû. Em dikarin bibêjin ku êrîşên li 
ser ekolojiya Kurdistanê jî di he-
man wextê de ji polîtîkayên li ser 
vîn û pêşengiya jinan ji civakê re 
ne dûr e.”

‘Êrîşên ku têne kirin li 
hemberî jin û jiyanê ne’

Bêrîvan Omer destdirêjiya ku li 
ser xwezayê ji aliyê sîsteman ve 
tê kirin anî ziman û wiha domand: 
“Sîstemên netew dewletê jin û 
xwezayê mîna milkê xwe dibînin û 
weke madeyên bikaranînê ji xwe 
re dipejirînin. Îro em dibînin gu-
hertina hewayê, zuhabûna heyî, 

miçiqîna avê û hemû felaketên 
heyî bi sedema zîhniyetê derke-
tine pêş. Ji roja ku jin ji cewherê 
xwe hat dûrxistin ve pê re bûyerên 
qetilkirin, revandin û qirkirina ji-
nan jî destpêkir. Li gorî jiyana em 
difikirin pêwîst bû em têkiliyên 
xurtir bi xwezayê re avabikin. Lê 
di vê serdemê de ger têkiliya me 
bi xwezayê re hebe jî ne têkiliyeke 
bi tendurist e, ji bo wê em rastî 
gelek pirsgirêkên xwezayî tên. 
Ji qirêjiyê bigre, heta jiyana ne 
wekhev, ji serweriya li ser mafên 
jinan heya hemû felaketên xwezayî 
watedariya wê ne hevaltiya rast bi 
xwezayê re ye. Li Bakur û Rojhilatê 
Sûriyeyê êrîşên li ser herêmên 
me tên kirin bi çi zihniyetê ne? 
Bi zihniyeta hedefgirtina jin û 
jiyanê ne. Ji ber sîstema ku pê 
êrîşî civakan dike her tiştî ji xwe re 
rewa dibîne. Derbarê êrîşên li ser 
ekolojiya herêmê mîna qutkirina 
daran ku bi qasî nîv milyon dar 

heya niha li Efrînê hatine qutkirin, 
pê re jî destdirêjiya li ser jinan 
di herêmên dagirkerî de hemû 
encamên zihniyeta van sîsteman e. 
Niha li Bakur û Rojhilatê Sûriyeyê 
em hewl didin bi rêveberiya ji-
nan qezencên di aliyê parastina 
xwezayê de bi dest bixin. Ji bo wê 
herî zêde sîstema ku jin û xwe-
za bi hevdû dide girêdan em wê 
dipejirînin.”

Şerê berjewendiyan li ser 
ekolojiyê 

Bêrîvan Omer bal kişand ser 
êrîşên li ser xwezaya Kurdistanê 
her wiha şerê berjewendiyan li ser 
ekolojiyê şîrove kir û wiha pêde 
çû: “Welatên cîhanê her roj ji bo 
parastina ekolojiyê civînan li dar 
dixin û yek ji prensîbên esasî ji 
nav biryarên wan qedexekirina 
madeyên kimyewî. Lê li aliyê din 
em dibînin ji bo Kurdistanê ev 
biryarên wan ne derbasdar in 
û li hemberî qirkirina xwezaya 
Kurdistanê bêdeng in.  Dewleta tirk 
rojane herêmên parastina medyayê 
bi çekên kîmyewî dişewitîne, di nav 
de jî xweza û hemû zindiyên heyî 
rastî qirkirinê rû bi rû tên. Sîstema 
ku cîhan rêveberiya wê dike vê 
nakokiyê derdixe pêş li hinek ci-
han xwezayê qir dikin û li hinek 

cihan biryarên parastina xwezayê 
derdixin pêş. Mînak berî demek 
kin ji bo parastina ekolojiyê birya-
reke cîhanî ji aliyê Desteya Bilind 
a Parastina Ekolojiyê ve derket ku 
pêwîst e ji bo qedexeya madeyên 
plastîk di bikaranîna jiyanê de 
pêwîst e tevgerkirin hebe. Ger ji 
bo qedexeya plastîk tevdigerin 
pêwîst e destpêkê ji bo qedexeya 
kîmyewî tevbigerin. Ji ber madeyên 
kimyewî dawiyê li hemû cureyên 
zindiyan tîne û bi salên dirêj ev 
xweza venagere weke berê û di 
berdewamiya jiyanê de pirsgirêk 
çêdibin. Em dikarin bibêjin ji bo 
parastina ekolojiya Kurdistanê tu 
gavên cidî ji aliyên berpirsyaran 
ve nehatine avêtin.”

Banga têkoşînê

Bêrîvan Omer wiha dawî li axaf-
tina xwe anî: “Di nêrîna min de 
sîstema ku jin tê de ne pêşeng be 
wê di heman wextê de pirsgirêkên 
xwezayê berdewam bikin. Hişmen-
diya mêran dûrî prastina hawîrdore, 
ji ber berjewendiyê esas digre û 
di nav berjewendiyan de pir tişt 
windadibin. Ger îro em ji bo jiyana 
azad û wekhev şer dikin, pêwîst 
e ji bo parastina ekolojiyê jî em 
têbikoşin. JINHA

Dixwaze xizmeta şoreşê bike
Eymen Şakir li navçeya Dirbêsiyê 
sala 1973`yan ji dayîk bûye. Bavê 
du zarokan e. Ji piçûkahiya xwe ve 
dest bi hunerê kiriye. Li ûdê dide. 
Bavê wî ev pêşî jê re kiriye. Li ber 
destê hunermendê rehmetî Seîd 
Yûsif fêrî mûzîkê bûye. Di 13 saliya 
xwe de yanî sala 1986`an, wî bi 
xwe dest bi fêrkirina mûzîkê kir. Vê 
jî kesayeta wî ya hunerî û têkiliya 
wî bi warê hunerî re xurttir kir.
Şakir dibêje, “Di refa 7`ê de bûm, li 
ber destê mamoste Xalid Silêman 
fêr bûm. Me ûd pejirand ji ber ku 
gelekî jê hez dikim.”
Di dibistana amadehî de Eymen 
Şakir tevî malbata xwe koçberî 
Şamê dibe û li wir tev li Paymen-
geha Bilind a Muzîkê dibe ji bo 
ku bi rêbazên pîşeyî û akademîk 
fêrî muzîkê bibe. Li rex mijarên 
bingehîn ên muzîkê jî, Eymen 
Şakir di xwendina nota û solfêjê 

de lêkolîn kirin û di heman demê 
de dest bi fêrbûna lêdanê ûdê û 
stranbêjiyê kir.   
Sala 2003`yan, Şakir gelek 
hunermendên Iraqî nas dike. 
Didu ji wan jî Yasir Xidir û Sadûn 
Cabir bûn. Her du jî ji ber şerê 
Iraqê yê wê demê li Şamê bi cih 
bûbûn. Her duyan bandor li Şakir 
kir û wî jî sûd ji tecrûbeyên wan 
di muzîkê de girt û behreya xwe 
bi pêş xist. Di encamê de bi hev 
re li Şamê, li Beyrûd û Urdinê jî 
tevlî şahiyan bû.
Eymen Şakir, wisa jiyana xwe ya 
hunerî domand heta destpêkirina 
Şoreşa Rojava ku vegeriya bajarê 
xwe Dirbêsiyê. Wî xebatên xwe 
di nava Desteya Çand û Huner 
a herêma Cizîrê de dewam kir û 
tev li Koma Şehîd Zîlan bû: “Min 
xwest xizmeta şoreşê bikim û bi 
rêya koma sala 1996`an ava bûye, 

dengê xwe ragihînim. Koma me 
ji 12 hunermendan pêk tê. Her 
yek ji wan hunerê wan cuda ye. 
Komê gelek alîkariya min kir da 
ku behreya xwe bi pêş bixim.”
 

Stranên ji bo welat û dayikê

Koma Zîlan a Navenda Çand û 
Huner a Dirbêsiyê Eymen Şakir 
teşwîq kir da ku gelek stranan li 
ser şoreşa Rojava, welat binivîse 

û stranên şoreşgerî amade bike 
da ku pê moralê şervanan bilind 
bike. Li cem wî 10 berhem hene, 
gotin, awazên hemûyan ên wî ne. 
Mîna Rojava bûka Sûriyeyê ya li 
herêmê navdar. Eymen Şakir hez 
dike ku stranan bi Mêrdinlî, Kurdî 
û Erebî bibêje.
Eymen Şakir gelek ji stranên 
girêdayî dayikê hez dike. Ji ber 
wê, strana “We bêriya min kir 
yadê” çêkir ku ji çanda mêrdilî 

ye û behsa bêrîkirina dayikê dike. 
Li rex wê jî, stranek li ser pêngava 
Gurzê Gelan nivisî ji bo piştgiriya 
berxwedana şervanan bike. Der 
barê vê mijarê de Eymen Şakir 
dibêje, “Ji ber hezkirina me ya 
zêde ji bo welêt û dayîka min, ev 
her du stran di jiyana min a hunerî 
de xwedî girîngiyeke mezin in.”
 
Girîngiyê bidin awazên Kurdî

Eymen Şakir banga parastina 
çanda Kurdî û bipêşxistina wê 
kir: “Di vê dawiyê de pirraniya 
hunermendên me, meyla hunerê 
rojavayî dikin û taybetmendiya 
Kurdî lê bar dikin. Awazên rojavayî 
ne xirab in, lê divê em girîngiyê 
bi awazên Kurdî û bi vejandina 
çanda kurdî bidin da ku reseniya 
wê biparêzin. Lê bi rê û rêbazên 
Kurdî ne bi rêbaza rojavayî.”

Narîman EvdikêRedwan Emîn

Hemza Sêvo/ Qamişlo

Zana Roj/ Şehba

Navenda nûçeyan

Navenda nûçeyan

Bazarên gerok li Qamişlo çandeke civakî ya kevnar e

Li Şehbayê bandora dorpêçê li ser xebatên tenduristiyê

Hebûna bazarên ku cihên wan guhêrba in, li bajarên Qamişlo çandeke civakî ya şîniyên bajêr a kevnar e. Dîroka wê vedger beriya 
20 salan e. Firoşkar bi arzanî kel û pelan difroşin û welatî jî ji bo kirîna kelûpelan bazarê bi firoşkaran re dike. Parêzer û wasiyê (wekîl) Rêberê PKK’ê Abdullah Ocalan Mazlûm Dînç da zanîn ku 

li gorî yasayên Tirkiyeyê jî dadgehek nikare bi vî rengî ceza bide lê ji ber ku saziyên 
navneteweyî yên têkildar bersiva serlêdanan nadin, Tirkiyê bi rihetî binpêkirinan 
didomîne. Dînç got pêwîst e biryara NY`yê bê bicihanîn.

Tevgera ku roja yekşemê, li taxa 
Xerbî çêdibe, weke ya bazarên 
rojên din, çandeke kevnar ya  ci-
vaka bajarê Qamişlo ye. Hejmarek 
firoşkarên bajarê Qamişlo yên tay-
bet jî hene û cudayî bazara bajêr 
ya navdî, karên cuda jî dikin.
 Her roj ji destpêka sibehê ve 
bi sedê firoşkaran radihêjin kel 
û pelên ku dibin jêder û bi riya 
wê debara jiyana xwe dikin û her 
rojekê li taxekê ji taxên bajêr, bi cih 
dibin û kel û pelên xwe difroşin.
Di heman demê de welatiyên 
bajarê Qamişlo bi destpêka sibehê 
re bi mebesta kirîna kel û pelên 
xwarinê û hwd… berê xwe didin 
van bazaran û tiştên pêwîst piştî 
bazareke demdirêj, dikirin.
Her roj bazarek û taxek ji bajarê 
Qamişlo ji welatiyan û bazarkirina 
domdrêj ji bo kirîna tiştekî, demeke 
dirêj dixwaze. Ev jî çandeke civakî 
ya piraniya welatiyan e.

Bernameya van bazaran û 
cihê wan jî wiha ye:

Roja yekşemê li taxa Xerbî, duşemê 
li Kornîş, sêşemê taxa Xerbî/li nêzî 
Qapiyê Nisêbînê û Qamişlo, roja 
çarşemê li Erbewiyê, pêncşem li 

taxa Mehmeqeya,Cûdî û Hilko, 
roja înê li Qidûrbeg û li çerxereya 
Zinûd û roja şemiyê jî li Mehetê 
û navçeya Amûdê. 
Yek ji van bazarên ku rojane li 
Qamişlo çêdibin; Bazara Yekşemê 
ye, ev bazar li taxa Xerbî ye û 
yek ji bazarên  herî mezin in. 
Herwiha firoşkarên ku têne vê 
bazarê tev ji Qamişlo ne, her 
yekşem ji demjimêr 8`ê sibehê 
heya demjimêr 1’ê nîro bi erbe û 
bestekên xwe li taxa Xerbî bi cih 
dibin û welatiyên Qamişlo jî berê 
xwe didin vê bazarê.
Têkildarî vê bazarê firoşkar û 
welatiyên bajarê Qamişlo ji Roj-
nameya me Ronahî re axivîn.

‘Karê firotinê rojane ye’

Firoşkar Mihemed Yûnis da zanîn 
ku her roj derdikevin bazarê û wiha 

got: “ Ez firoşkarekî bazarên Qa-
mişlo me û ji taxa Qidûrbegê me, 
ev  4 sal in ku rojane li her taxekê 
ji taxên bajêr kar dikim. Herwiha 
em firoşkar bi giştî kel û pelan ji 
bazirganan dikirin û feyda xwe jî 

tevêjin ser bihayê wê. Bihayê kel 
û pelên ku em difroşin ji buhayê 
bazara navendî ya bajêr kêmtir e 
û di heman demê de jî cureyên 
van kel û pelan baş in. Ev tişt jî 
dihêle ku welatiyên bajêr werin vê 
bazarê. Em erbe û basteyên xwe 
li kolanên taxan datînin û têkildarî 
cihê ku em lê kel û pelên xwe di-
firoşin jî, Şaredariya Gel a bajarê 
Qamişlo tu bacê ji me nastîne. 
Tenê karmendekî paqijiyê tê û karê 
paqijiyê li hemû bazaran dike û ji 
her firoşkarekî 500 leyreyên Sûrî 
werdigre. Em weke firoşkar jî ji 

bo vê yekê, sipasiya Şaredariyê 
dikin, ji ber ku bi mere alîkariyê 
dike da ku em jî bi welatiyan re 
bibin alîkar û kel û pelan bi erzantir 
bifroşin wan.”

 ‘Buhayê kêm yên kel û pelan 
min ber bi bazarê ve tînin’

Welatiyê bi navê Mihemed Şerîf 
Hisên diyar kir ku derfetên madî 
yên kêm min ber bi bazarê ve tînin 
û wiha got: “ Ez ji taxa Hilêliyê 
me û her yekşem weke hemû 
welatiyên bajarê Qamişlo, berê 
xwe didim vê bazarê û xwarin, kel 
û pelên din dikirim. Herwiha em 
weke welatiyên bajêr tên bazara 
yekşemê, ji ber ku buhayê tiştan 
li vir ji buhayê bazara navendî ya 
bajêr û deverên din arzantir e. 
Herwiha ez diçim hemû bazarên 
wiha. Lê ji bo min ev bazar hem 
nêzîk e û hem jî tiştên wê li gor 
derfeta min ya madî ne. Bi giştî 
rewşa vê bazarê baş e, lê tenê yek 
pirsgirêk heye û em weke welatî 
banga xwe ji cihên peywendîdar 
re dikin. Pirsgirêka herî sereke ew 
e ku buhayê kel û belan li bazarê 
neweke heve û ji bona şopandina 
vê yekê jî xemsarî heye.

Parlementerên berê yên herêma 
başûrê Kurdistanê û endamên 
KNK’ê dan zanîn ku pêwîste kurd 
ezmûn ji xeletiyên xwe yên heta 
niha wergirin û bi yekitiya netewî 
li dijî peymana Lozanê derkevin. 
Sed sal di ser peymana Lozanê 
re derbas dibin, lê hîna jî kurd 
ji ber nebûna yekitiyê di nava 
êşan de dijîn.

Piştî mehek din wê sedsaliya pey-
mana Lozanê ku Kurdistan bi ser 
çar dewletan de hat parçekirin 
temam bibe. Heta niha jî kar li ser 
bend û madeyên wê peymanê 
tên kirin. Parlementerên berê yên 
Herêma Kurdistanê û endamên 
KNK’ê derbarê sedsaliya peymana 
Lozanê û giringiya yekitiya netewî 
ya kurdan de axivîn.
Parlementerê berê yê Herêma 
Kurdistanê Ebdulrehman Elî, di 
destpêka axaftina xwe de diyarkir 
ku dîroka kurdan tijeye ji bûyerên 
bi êş ku heta niha jî bi wan êşan 
dinale. Ebdulrehman got: “Kurdan 
tu demê ji serkeftina hevûdû hez-
nekirine. Ji dema ku Şerîf Paşayê 
Xendan tevlî kongreya aştî kirî, 
xelkê digot ew wek nûnerê kurdan 
tevlî kongreyê nebûye. Xeletiya me 
ya mezin ewe ku em ne yekgirtîne. 
Pêwîste em ji xeletiyên xwe ezmûn 
wergirin.”
Di dewamê de Ebdulrehman Elî 
da zanîn ku hemû gelan xeletî û 
kêmanî kirine, lê ezmûn jê wergir-
tine. Ebdulrehman wiha dom kir: 
“Sed sal di ser peymana Lozanê 
re derbas dibe, pêwîste hizbên 
kurdan berjewendiyên xwe yên 
hizbî bidin aliyek û lihev bikin. Ji 
ber ku rewşa niha ya Kurdistanê 
tenê di berjewendiya dijminên 
kurdan de ye. Pêwîste kurd ji bo 
sererastkirina xeletiyên xwe bi-
xebitin.”
Ebdulrehman xwest ku hizbên 
kurdî bi taybetî jî hizbên desthi-
latdar ên başûrê Kurdistanê li-
hev bikin û dawî li nakokiyan û 
berjewendiyên hizbayetî bînin. 
Her wiha got, divê pirsgirêk bi 
riya giftûgoyê werin çareserkirin, 
parastina statûya herêma başûrê 
Kurdistan bikin û daxwaza mafên 
netewî yên kurdan bikin.

Niyeta wan dagirkerî ye

Herweha girêdayî vê yekê Enda-
ma KNK’ê û Serkirdayetiya YNK’ê 
Bilêse Cebar Ferman û Endamê 
KNK’ê û Endamê Komîteya Ji Oca-
lan re Azadî ya Başûr û Şoreş 
Xidir ên di komxebatê de amade 
bûn, nirînên xwe anîn ser ziman.
Bilêse Cebar Ferman derbarê 
mijarê de got:’’Divê em vê bizanin 
ku Tirkiye dixwaze sînorê xwe me-
zin bike, vekirî tîne ziman ku dawî 
li Tirkiyeya berî niha bi sed salî pêk 
hatiye, dawî li Tirkiyeya Atatûrk 
hatiye. Ji bo wê hemû hewldana wê 
ew e ku sînorê xwe berfireh bike. 
Mînakên vê me dîtiye, piştî pey-
mana Lozanê bi 16 salan şûnde, 
Tirkiyê bi referandûmekê yek ji 
bajarên Sûriyeyê bi ser sînorê xwe 
ve daniye. Vê yekê jî bi îtifaqa bi 
Fransayê re pêk anî. Ev yek jî dide 
nîşandan ku guherîn li madeyên 
Peymana Lozanê dikare bê anîn. 
Tirkiyê di serî de dixwaze li Ro-
java û Başûrê Kurdistanê û dîsa 
li Yewnan û Bulgaristanê sînorê 
xwe berfireh bike. Divê Kurd ha ji 
van metirsî û guherînan hebin. Ew 
kartên zextê yên Tirkiye hene, em 
dikarin çi bikin di her guherîneke 
madeya Lozanê de jêre amade 
bin. Li ser kîjan bingehê siyasetê 
kar bikin.

Stratejiyeke hevpar divê

Endamê KNK’ê û Endamê Komîteya 
Ji Ocalan re Azadî ya Başûr û Şo-
reş Xidir jî got;’’Em hemû dizanin 
Peymana Lozanê dijî gelê Kurd 
û hemû pêkhateyên li Rojhilata 
Navîn bûn. Ji vê peymanê yê herî 
zerer dît gelê Kurd bû ku li ser çar 
welatên dagirker hatiye parçeki-
rin. Di vê sedsalê de gelek êrîş û 
qirkirin li ser gelê Kurd û Jenosît 
li ser pêk hat. Bi hatina sedsaliya 
Lozanê re bi pêşengtiya KNK’ê û 
endamên wê xebatek baş tê kirin 
ku bi hemû pêkhateyên cêwaz, 
ol û baweriyan di bin sêwanekê 
de kom bikin ku li dijî Peymana 
Lozanê be. Armanca me li dijî vê 
peymanê bikarin helwest û stra-
tejiyeke hevpar nîşan bidin. 

Parêzer û wasiyê Rêberê PKK’ê 
Abdullah Ocalan, Mazlûm Dînç 
derbarê rewşa Rêber Abdullah 
Ocalan ku 27 meh e tu agahî jê 
nayê girtin, qedexeya hevdîtinan 
û cezayê dîsiplînê de got.
Parêzer Dinç bi bîr xist ku 
dewleta tirk di mijara Îmraliyê 
de qanûnên xwe û qanûnên 
navneteweyî yên ku qebûl ki-
rine jî binpê dike û ev yek wiha 

rave kir: “Di qanûnên Tirkiyeyê 
de kesekî ku di zindanê de be, 
mafê wî heye ku hefteyê carekê 
bi malbatê re hevdîtinê bike. 
Dîsa bi parêzerên xwe re bê 
sînor dikarin hevdîtin bikin. 
Di peymanên navneteweyî 
de jî wekî Konseya Ewropa, 
Neteweyên Yekbûyî yê Mafên 
Mirovan ev maf hatine naskirin, 
dewleta Tirk jî ev peyman îmze 
kirine. Bi Destûrên Mandella 
re kesên di zindanê de mafên 
wan hatine pênasekirin. Di vir 
de jî ev mafê em dibêjin berfi-
rehtir hatine naskirin. Lê belê 
li zindana Îmraliyê ev 25 sal 
in birêz Ocalan di bin tecrîta 
girankirî de ye. Ji roja yekem 
heta niha gelek mafên wî hatine 
sînordarkirin. Heya 2011`an di 
hefteyê de rojekê tenê saetekê 
hevdîtina parêzeran çêdibû. 
Ev jî derveyî qanûnên dewle-
ta Tirkiyeyê bû. Heya 2014`an 
hevdîtinên malbatê dihatin as-
tengkirin. Piştî 2014`an êdî bi 
tevahî hat birîn. Di nav 10 salên 
dawîn de 5 hevdîtinên malbatê û 
5 hevdîtinên parêzeran çêbûne. 
Ev jî nayê wê wateyê ku qedexe 
tine ye. Ev 10 sal in li Îmraliyê 
tecrîda mutleq heye. Hemû 
kenalên têkiliyan li Îmraliyê ha-
tine birîn. Em nikarin tu agahiyê 
ji birêz Ocalan û 3 girtiyên li 
Îmraliyê werbigirin.”

Qedexeya hevdîtinê ne 
qanûnî ye

Dînç da zanîn ku biryara birîna 
“cezayê dîsiplînê” û qedexeya 
hevdîtinan biryareke siyasî ye, 
bi tu awayî ne hiqûqî ye û ev tişt 
anî ziman: “Heya sala 2016`an 
dewleta tirk bi hincetên keştî 
xirab bûye, rewşa hewayê ne 
baş e hevdîtin asteng dikirin. 

Piştî 2016`an li Tirkiyeyê rewşa 
awarte hate îlankirin, vê carê 
jî hincetek di bin navê rewşa 
awarte gotin Dadgeha Bûrsayê 
ya înfazê biryar standiye ku 
hevdîtinên parêzer û malbatê 
qedexe ne û bi riya name û 
telefonê jî nikarin têkilî deynin. 
Hinceta cezayê dîsiplînê jî her sê 
mehan bi wê hincetê hevdîtinên 
malbatê têne astengkirin. Lê 
ev ne qanûnî ne û ne li gorî 
qanûnên Tirkiyeyê ne jî. Rast e 
dadgehek vê biryarê distîne lê 
belê li Tirkiyeyê dadgehek ger 
bikaribe biryarê bistînê pêwîst e 
di qanûnê de ew qedexe hatibe 
naskirin. Di qanûnên Tirkiyeyê 
de qedexeyeke ew qas bêdem, 
bênavber û dirêj nehatiye naski-
rin. Ev maf nedaye dadgehê ku 
karibe qedexeyeke wiha bide. Ji 
ber wê em dibejin bingeha vê ya 
hiqûqî tune ye. Ev nêzîkatiyeke 
siyasî ye. Ev hincetên ku nişan 
didin tu rewabûna wan tune ye. 
Ev ne li gorî qanûnên Tirkiyê 
û peymana Mafê Mirovan a 
Navneteweyî ye.”

12 sal in biryar nedane

Mazlum Dînç destnîşan kir ku 
li dijî van biryarên qedexe û 
cezayên dîsiplînê, serlêdanên 
saziyên navnetweyî çêdibin û 
got: “Gelek caran serlêdanên 
me li hember vê bêhiqûqiyê 
çêbûn. Me serî li dadgehên 

navneteweyî da. Ji xwe dad-
geh hemû di bin bandora 
desthiladariyê de ne, ji ber wê 
tu hêviyên me nîn in. Ne mum-
kun e ku biryareke cuda bidin. 
Lê dîsa jî em têkoşîna xwe ya 
hiqûqî di asta sazî û dadgehên 
navneteweyî de dimeşînin da 
ku em bikarin vê mijarê bibin 
dadgeh û saziyên navneteweyî. 
Ji sala 2011`an ve serlêdana 
me derbarê tecrîd û qedexe-
kirina hevdîtinan de Dadgeha 
Mafê Mirovan a Ewropayê heye. 
Piştî wê jî gelek serlêdanên me 
hene lê serlêdana herî kevn 
sala 2011`an çêbûye. Ev 12 
sal in Dadgeha Mafê Mirovan 
a Ewropayê biryar nedaye.”

Dewleta tirk qedxeya 
hevdîtinan nû dike

“Her serê 3 mehan bi awayekî 
asayî raporan ji CPT`ê re 
dişînin” bi van gotinan Mazlûm 
Dînç diyar kir ku heya niha CPT 
bi erka xwe ranebûye û axaf-
tina xwe wiha domand: “Ger 
derfet hebe em yek bi yek 
hevdîtinan bi wan re çêdikin. 
Li hember vê bêhiqûqiyê em 
dixwazin xwedî helwest bin. Ji 
ber ku erka wan e. Mînaka wekî 
Îmraliyê li tu dewletan tune ye, 
li dijî vê îşkenceya herî giran 
divê CPT xwedî helwest be. 
Dem bi dem CPT çû girêva 
Îmraliyê, hin hevdîtin kirin. Di 
raporên xwe de dibêjin ̀ ev rew-
şa heyî nayê qebûlkirin, ne li 
gorî pîvanên mafê mirovan ê 
navneteweyî ye, divê demildest 
girtiyên li zindana Îmraliyê bi 
parêzer û malbatên xwe re 
bi awayekî asayî û bê sînor 
bikaribin hevîdtinê bikin`. Ev 
pêşniyarên wan ji aliyê dewleta 
tirk ve nayên bicihanîn. Ew cidî 
nayên girtin. Berevajî vê dewleta 
tirk bi cezayên dîsiplînê yan jî 
biryarên qedexekirinê dewam 
dike. Her serê 3 mehan cezayên 
dîsiplînê her serê 6 mehan jî 
biryara qedexekirina hevdîtina 
parêzeran nû dike.”

Di giştî herêma Şehbayê de 
tenê yek cih ji bo pêşwazîkirina 
nexweşiyên ku gurçikan 
dişûn heye û tenê 16 kesan 
dihewîne. Kordînasyona des-
teya tenduristiyê ya herêma 
Efrîn Elye Mihemed da zanîn 
ku kesên gurçikan dişûn zêde 
ne, lê derfetên di destê wan de 
gelek kême û hikumeta Şamê 
rê nade dermanên pêwîst der-
bas bibin.

 Herêma Şehbayê dikeve bakurê 
bajarê Helebê. Li Şehbayê 
welatiyên bajarê Efrînê yên ku 
bi darê zorê ji milê dagirkerên 
tirk û çeteyên wê ve ji cih û warê 
xwe hatine derxistin û lê bi cih 
bûne. Ev zêdetirî 5 salin ku Hi-
kumeta Şamê herema Şehbayê 
xistiye nava dorpêçeke giran de. 
Armanca hikumeta Şamê ji vê 
dorpêçê ew ê ku herêmê vala 
bike û vîna gel bişkîne. Dorpêç 
bi gitanî bandora xwe li hemû 
warê jiyanê dike, lê bi taybetî jî, 
ji aliyê tenduristî ve zêdetir êş û 
zehmetî têne kişandin. 
Bi taybet girêdayî nexweşiya 
gurçikan yê ku giraniyeke wê 

mezin di aliyê parastina nexweş 
de heye, bê şûştin ew nexweş 
nikare jiyan bike. Ji lewra di aliyê 
peydakirina navend û dermanên 
wê de divê tedbîr werin girtin. 
Lê ji ber dorpêçê derfet heyanî 
niha neketine destê rêveberiya 
herêmê de, ji ber vê yekê nex-
weşxane dikare tenê 16 kesan 
pêşwazî bike, rûxmî ku hejmara 
nexweşiyên gurçik şûştinê gelek 
zêde ne. 

`Heyva Sor a Sûrî bi zanebûn 
navenda xwe girtî ye`

Girêdayî vê mijarê endamê 
Kordînasyona Desteya Tenduristiyê 
ya herêma Efrîn Elye Mihemed 
ji rojnameya me re axivî. Elye 
anî ziman ku destpêkê navenda 
şûştina gurçikan girêdayî Hey-

va Sor a Sûriyê bû lê belê karê 
xwe li heremê rawestandin û wiha 
got: “Di giştî herêma Şehbayê de 
tenê yek navend ji  bo şûştina 
gûrşikan hebû. Bi derbasbûna 
gelê Efrînê re piştî demekê Heyva 
Sor a Sûriyê kar û xebatê xwe li 
vê navendê rawestandin û ev yek 
jî rewşa tenduristî ya welatiyên 
deverê hîn girantir kir. Li ser vî 
esasî rêveberiya herêmê ev na-
vend rakir ser milê xwe û nehîşt 
ku were sekinandin”.

Tenê nexweşxane dikare bi 
16 kesan re bibe alîkar

Elye destnîşankir ku  ev navend bi 
şert û mercên gelek zehmet hat 
aktîfkirin û tenê ji 16 kesan re em 
dikarin bibin alîkar û wiha domand: 
“Navenda Gurçik şûştinê naven-
deke bi kêm derfetan alavên wê 
hatin peydakirin û vekirin, beriya 
2 salan li bajarokê Til Rifetê hat 
vekirin. Weke ku tê zanîn ava ku pê 
were şûştin divê aveke  paqijb e. 
Ji bona vê yekê me gelek astengî 
kişandin heyanî ev alternatîf hat 
peydakirin. Her wiha zehmetiya 
herî mezin jî tunebûna derman 

û sîromane û pirî caran nexweş 
dermanên xwe yên pêwîst bi xwe 
re tîne. Ev yek jî ji bona wan gelek 
zehmete û her tim nikarin bikirin. 
Di vê demê de bo van derfetan 
em tenê dikarin ji 16 kesan re 
bibin destek, rûxmî ku hejmar 
zêde ye, lê derfetên me kêm in. 
nexweşên din heftê du caran diçin 
Helebê ji bona tedawiyê.”

`Berxwedana gel armancên 
dijmin vala derxistin`

Elye da zanîn ku ambargoya 
hikumeta Şamê tavahî pîvanên 

mirovahiyê derbas kirin û wiha 
got: “Gelê herêmê tevî êrîşên 
dagirkeriya Tirkiyê yên rojane 
û rewşa koçberiyê. Ji milekî din 
ve jî siyaseta Hikumeta Şamê 
ya birçîbûnê bi hemû hêza xwe 
berdewam dike. Hikumeta Şamê 
bi van siyasetan dixweaze gel û 
rêveberiya Xweser di herêmê de 
bê îrade bike û herêmê velebi-
ke û serweriya xwe pêkbîne. Lê 
belê li hember van zehmetiyan 
gel yek gav jî ji xeta berxwedanê 
û têkoşînê paş de neavêtî ye. Ev jî 
tê wê wateyê ku hemû siyasetên 
dijminan negihêjin armanca xwe.

‘Bi yekitî û stratejiyeke hevpar 
dubarenekirina Lozanê dibe’

 Mazlûm Dînç: Mafê dadgeha 
tirk nîn e ceza bide

elye mihemed

Mihemed Yûnis Mihemed Şerîf Hisên

Nehîr Pale

Dozdar Medya

Rêbaza terbiyekirinê û bandora wê?

Serdema Post- DAIŞ’izm

Terbiye kirin rêbazekî ji aliyê civakê 
ve gelekî tê bikaranîn, di vê mijarê 
de para zihniyetê gelekî zêde ye. Bi 
giştî mirov dikare bêje di têkiliyên 
civakî de weke têkiliyên dê û bav bi 
zarokên xwe re, têkiliya jin û mêr, 
têkiliya mamoste û şagirtan, têkiliya 
zengîn bi feqîran re, ev rêbazê tê 
bikaranîn. Ji xwe têkiliya dewletê 
bi gel re li ser vî esasî ye. Dewlet 
gel terbiye dike.
Eger em li pirsa xwe vegerin, em ê 
bibînin ku civak li beramberî rêbazê 
terbiyekirinê nakeve nava nakoki-
yan û şaş jî nabîne. Tûndiya li ser 
jinê tê meşandin hemû bi mentiqê 
terbiyekirinê tê kirin. Jina li gorî 
civakê li hevjînê xwe guhdar nake, 
anceq hevjînê wê li ser wê bizewicê 
heyanî ku terbiye bibe, zarokên li dê 
û bavê xwe guhdar nakin, bi lêdan û 
îhanetkirine yê wan terbiye bikin, ev 
yek heyanî roja îro berdewam dike.

Yek ji sedemên ku heyanî niha 
ev rêbaz tê bikaranîn girêdana 
terbiyekirinê bi exlaq ve ye. Di nava 
malbatê de û li dibistanan di bin 
navê fêrkirina zarok a exlaq û ter-
biyekirina wî/wê zexteke piskolojîk 
a giran li ser wan didin meşandin 
û fêzîkî jî gelekî giran li wan dixin, 
êdî dibistan û mal jî li ber çavên 
zarokan reş dibe. Li ciyên kar jî di 
bin navê terbiyekirinê de nêzîkatiyên 
gelekî çewt têne kirin. Wexta ku 
wê terbiye bikin, lêdan, tirsandin, 
girtin û hwd. Di bin navê heskirinê 
de dikin û dixwazin pê bidin qenaet 
kirin ku ji bo berjewendiyên te wisa 
li te dikin.
Hevoka `Ez bitirsînim ji bo terbiye 
bibe` êdî di hinek rewşan de weke 
çareserî tê dîtin û bikar anîn. Bi tay-
bet eger kesek di temenê xwe de ji 
yê dîtir mezintir be, yan jê zengîntir 
be, Bi vî awayî nêzî hev dibin.   

Li gorî zîhniyeta heyî kesê hatibe 
terbiyekirin, li gorî ew dixwazin tev-
bigere û bêdeng be ew exlaqî ye, 
yanî vî rêbazî weke amûrên guhertin, 
avakirin, çêkirin û hwd. tê dîtin.
Encamê vê yekê çi ye? Insan di 
îradeya xwe de tê şikandin û perçi-
qandin. Ferd û civakên bi şikandinê 
re derbas dibin, êdî wê nikarbin 
li beramberî êrîşên derve xwe 
biparêzin û birêxistin bikin, sede-
ma vê yekê jî şikandine. 
Sîstemên desthilatdar ji bo gel û bi 
taybet şoreşgeran li gorî xwe terbiye 
bikin, bi rêbazên hovane êrîşî wan 
dikin, işkence dikin, yan aliyê aborî 
de wan difetisînin û dixwazin îradeya 
wan bişkîn in. Bi riya girtîgehan jî, ji 
bo girtî bêdeng bimînin bi mentiqê 
terbiyekirinê dest dirêjî wan dikin û 
di işkenceyên giran re derbas dikin. 
Rêbazê terbiyekirinê kî bide bikar 
anîn, an di bin navê çi de were bikar 

anîn, encama wê şikandine. Malbat 
dibe ku ji hezkirinê wisa dike, ma-
moste dibe ku ji bo berjewendiyên 
şagirtan bidin bikaranîn, lê ew jî weke 
dewletê û sîstemên desthilatdar kes 
û civakan dişkîn in. Çi jin çi jî mêr 
be eger rastî şikandinê were, êdî 
lewaz dikeve û eger zeyîf bû dikeve 
bin rehmeta kesên derdora xwe de, 
dikarin wî têxin bin serweriya xwe, 
êdî destpêdikin wî insanê şikestî 
didin bikar anîn. Mînaka herî me-
zin a vê yekê gelê Sûriyeyê ye, ku 
koçberî Ewrûpa bûne û çarenûsa 
xwe xistine bin rehmeta dewletên 
Ewrûpa de, êdî dewletên Ewrûpa 
çawa dixwazin wê wan bidin bi kar 
anîn.
Terbiyekirin yek ji rêbazên dewletê 
ye û ji bo em bighêjin civakeke exlaqî 
û polîtîk divê em xwe ji vî rêbazî 
rizgar bikin.

DAIş’ê ne tenê Hebunek a Leşkerî, 
Ewlekarî û Sosyolojîka îslamizmê 
ye. Lê belê Ew Rêxistineke Terrorîsti 
ya Sazûmenkarî ye, Ku di nav xwe 
de Îdeolojî û Bawerî heye. Wî karîbû 
bi Hezaran Dilsozên ji çar aliyên 
cîhanê Bikişîne û bicivîne.

Piştî 10 salan ji Derketina serdestiya 
Dewleta Îslamî ya Şam û Iraqê (DAIŞ 
),pştî 10 sall ji şerê ku bi xwe re kuştin, 
qrirkin, koçberî anî. Şerê ku bu se-
dema şehîdbûna 15 hezar welatiyên 
rojavayê Kurdistanê û birîndarbûna 
zêdeyî 20 hezar kesî. Niha di roja îro 
de tenê li kampa Holê nêzî 42 hezar 
jin û zarokên DAIŞ’î hene. Ku fikra 
Îslamiyzmê dewam dkin.

DAIŞ di betlaneya salane de ye

Bêhnvedan tê wateya xwe rehetkirin 
û  xwe amadekirin ji bo pêkanîna ar-
manc bi awayekî mezintir e. Çima ez 
jê re dibêjim betlane?  Ji ber vê yekê 
ez niha DAIŞ’ê weke profesyonelekî 
Îslamîzim dibînim, ku di betlaneya 
xwe ya salane de ye. Li benda fer-
man û qelşên dîwarê ku şoreşgerên 
Kurd di nava van salan de li dora 
DAIŞ’ê ava kirine. 42.000 malbatên 
biyanî û Navxweyî li kampa holê ne 
li çoleka germ, bi bêrîkeke tijî pere 
û koridoreka  bazirganî ya veşartî 
de xwe dide jiyan krin. Di nava vê 
kampê de di hundir konan de ew fikir 
bi rengek cuda bi plansaziyeke xurt 
bi sriyeteke kûr hazrtiya xwe dke.

Metirsiya  Daîşyên bê biryar ji 
daîşîya bi biryar zêdetir e

Di van çend salên dawî de bi alîkarî 
û piştgiriya Hêzên Sûriya Demokratîk 
gelek serçeteyên DAIŞ’ê hatin ra-
destkirin û hin ji wan hatin kuştin. 

Ev Bû sedem ku gelek DAIŞ’iyên 
Tûndrew li nava zîndan û  kampan 
de poşman bibin. Hejmara girtiyên 
ku di bin Serweriya Rêveberiya xwe-
ser de nav zindanê dane amarê ne 
fermî di derbarê wan de hene. Erê, 
ji ber ku Îslamperestî hewl dide bibe 
dewleteke yek destî, yek Xweda û 
yek reng ew ji rengê “ niqabê reş “ 
ya ku bi zorê ferz dikin.
Niha, tevî gezkrina  tiliyên xwe yên 
poşmaniyê di beşdarbûna nav refên 
terora DAIŞê de,dîse ew bi hêvî ne 
û li benda rojekê ne ku dîwaran 
hilweşînin, deriyan vekin, û zincîran 
biçirînin. Da ku careke din wêrankirin, 
xwînrijandin, talankrin û koçberkirin 
bikin şeriyet û  nîşanî cîhanê bidin.

Kurd Devê wan ji şîrê germ 
şewiteye û dewê sar jî hif lê 

dikin

Di dema Şoreşa buhara gelan de, 
Kurdan bersiva vê tevgera îslamî 
ya radîkal da. Pîvana  demokrasî  û 
têkoşîna bê hempa kir mertal û jiyana 
bi hevre kir bingehek garantîdar û 
sîwanek çêker ji bo pêşeroja gelên 
vê herêmê. Lê heta niha herî zêde 
di şerê li dijî DAIŞ’ê de şêniyên vê 
herêmê zirareke mezin dîtine..

Gelê kurd Bi taybet weke 
hebûn, statû û meqam her tim 

tên paşguhkirin û tên hedef 
girtin

Hevaltî û lihevhatina li ser bingehên 
exlaqî tenê bi şoreşgerên ku felsefeya 
neteweya demokratîk dişopînin re 
pêkane. Ji ber vê yekê careke din 
banga çareseriya pirsgirêka DAIŞ’ê 
bi awayekî cidî tê kirin, lê di asta 
navneteweyî de. Ew temaşe dikin û 
ne tiştekî dibînin, ne tiştekî dbêjin 

ne jî  tîştekî dibhîsin.

Bihara gelan di tabûtê de û 
bombeye ji bo teqînê

Erebîstana Siûdî bizmarê dawî li 
tabûta Bihara Gelan xist. Derî li 
ber Beşar Esad  vedibin û mînakên 
zagona wek wî zêde dibin. Îran ku 
serweriya xwe di erdê de pir xurt 
kiriye bi rojê bi dostê xwe û bi şev 
jî bi dijminê xwe Erebistana Siûdî re 
ye. Hewl dide pêşketina demokrasiyê 
ya li Rojhilata Navîn rawestîne. Ji ber 
ku Amerîka bi xwe jî piştî daxuyaniya 
berdevkê derve li Qeterê got ku em 
xwe amade dikin ji teqîneke din  li 
rojhelata navîn. Lê di esas de ne 
amade ne û ne girîng jî dibînin, ji 
her aliyê jiyanê ve rewş ber bi teqînê 
ve diçe.
Dewletên ereban hegemoniya ji 
Ukraynayê derbasî Sûdanê kirin û di 
navbera Erebistana Siûdî û hikûmeta 
Beşar Esad de pirek xurt ava kirin. 
Lê kesî behsa zindan û terora DAIş’ê 
nekir!?. Dîsa Piştgiriya bêdawî ya ji 
bo serkeftina Erdogan a di hilbijarti-
nan de. Ev hemû ji me re dibêjin ku  
îslamperestiya nû dxwaze bi rengeki 
daîşizma nû çêbike.
Em dizanin El-Qaîde piştî ketina wê 
bi demekê xwe guhert û bi formûla  
DAIŞ’ê derket holê û niha jî DAIŞ 
gav bi gav şeklê xwe diguherîne û 
xwe amade dike ku bi navekî din bi 
awayekî din derkeve holê.!

Îslamîzma Nû û Rastgerê  
Ewropayê

Piştî hilbijartinên Tirkiyê, Erdo-
gan êdî ne ew Pêşenga îslamî yê, 
ku Murîdên wî û alîgirên wî yên li 
nava DAIŞ’ê û dewletên ereban de 
hêvî dikirin Belê, îslamîzmeke ku ji 

Afganistanê heya turkiya yê, tiryak 
û madeyên hişbir çêdike, herî zêde 
derfetên bazirganî çekên şer dafirîne 
û santralên uranyumê çêdike. Ev yek 
ji kontrol krina gelemperî çêdike dibin 
hegemonya Dewlet ya ku Foko nav 
lê kriye Kontrola dewletsazî.
Kes jî ibin Xeldûn fam nake ku ji 
bo serketinê exlaqê esas nagre û 
demokrasî napejrînin. Li Ewropa bi 
xwe niha pêlek ber bi dewlet nete-
weya rastgir û tarîtir ve diçe,  piştgirî 
dide avakirina sîstemeke totalîter a 
yekgirtî û li dijî demokrasî û edaletê 
xwe mezin dike.

Di nava van hemû bêedaletiyê 
de, gelo wê kes bikaribe DAIŞ’ê 

mehkeme bike?

Rêjeya pereyên ku ji bo rêxistinên 
mirovî yên li kampên DAIŞ’ê hatine 
xerckirin. Dikare hem Iraq û hem 
jî Sûriyê ji krîza birçîbûn, wêranî û 
xizaniyê rizgar bike. Rêjeya daha-
ta dosyaya DAIŞê ji aliyê Desteya 
Hiqûqnasên Navdewletî ve hatiye 
diyarkirin. Dikare heta 10 salan Iraq 
û Sûriyê di nav geşbûn û pêşketinê 
de bihêle. Lê dê kes vê gavê bavêje?
Rêvebiriya xweser di adaptekirina 
şert û mercan de çi winda dike û 
çi qezenc dike? Gelo peyama ex-
laq, jiyana hevbeş û pêkve avakirinê 
dikare herêmê ji metirsiyeke din a 
weke DAIŞ’ê rizgar bike?.
Helbet bersiva şoreşgeran zêdetir 
amadekarî ye. Ji bo burokratan, 
karsazî bi awayên cûda ye, û ji bo 
gelên herêmê, nêrîn wisaye.
 Em edaletê dixwazin ji ber ku me  
xwîn rijandiye ji bona ku bijîn û bi ser 
bikevin. Me zarokên xwe xistin nava 
agir di şerê li hemberî çeteyên DAIşê 
de. Edalet tenê bi dadgehkirineke 
zelal û vekirî wê pêkwere.

Ekrem Elmehşûş: Hêzên navdewletî hevkarê 
dagirkeriya Tirkiyê ne

Şerê gelê şoreşgerî

Êrişên dagirkerên Tirk li ser ba-
kur û rojhilatê Sûriyê dijmirovî ne 
û hêzên navdewletî jî çavê xwe 
ji van êrişan digrin. Bêdengiya 
hêzên navdewletî jî cesaretê dide  
dagirkerên tir ku bi hovane êriş 
bike û her tiştî ji bona xwe mu-
bah bibîne. Girêdayî van êrişan 
û bêdengiya hêzên navdewletî, 
cîgirê serokê Partiya Elmuhafizîn, 
Ekrem Elmehşûş tekez kir ku hêzên 
Rûsiyê, Îran û hikumeta Şamê 
hevkarê van erişan e. 

Piştî ku AKP’ê  di hilbijartinên 28`ê 
Gulanê de bi rêbazên xwe yên sex-
tet û hîleyan û bi karanîna hemû 
derfetên dewletê ji bona xizmeta 
çiqarên xwe bi ser ket, êrîşên xwe li 
ser bakur û rojhilatê Sûriyeyê pirtir 
û berfirehtir kirin.
Herwiha tenê di vê hefteya dawî de 
heya niha bêtirî 20 caran êrişên bi 
firokên bê mirov, û bi hemû cureyên 
çekên giran li ser gund û deverên 
ku sivîl lê dijîn hatin kirin.
Di encama van êrişan de, bêtirî 10 
şervanên QSD`ê şehîd û birîndar 
ketin. Dagirkeriya Tirkiyê, mal, milk, 
xweza û binesazî û ji heftsalî heyanî 
heftî salî dike hedef. Herweha bi 
zanebûn êrîşî sivîlan dike û tenê di 
heftiya derbasbûyî di encama van 
êrişan de bi 10an sivîl şehîd ketin 
û gelek jî birîndar bûn. Dgirkeriya 
Tirkiyeyê bê ku tu pîvanên navdewletî 
li ber çavan bigre êrişî  nexweş-
xaneya Til Rifeet  ya ku nexweşên 

sivîl têde dihatin dermandikirin kir 
û nexweşxane zerereke mezin dît û 
gelek nexweşin têde diman birîndar 
bûn. 
Têkildarî êrişên ku ji hêla dewle-
ta Tirk a dagirker li ser herêmên 
bakur û rojhilatê Sûriyê têne kirin 
Cîgirê Partiya ELmuhafizîn, Ekrem 
Elmehşûş, ji Rojnameya me Ronahî 
re axivî. 

‘Êrişên piştî hilbijartinên 
Tirkiyeyê di pilanan de bûn’  

Ekrem Elmehşûş destnîşan kir ku 
êrişên dakirkeriya Tirkiyeyê piştî 
hilbijartinên Tirkiyeyê û Bakurê 
Kurdistanê, pirtir bûn û ev yek ne 
dûrî pilanên dagirkeriya Tirkiyeyê 
bûn û wiha got:” Piştî ku encamên 
hilbijartinên Tirkiyayê yên derqanûnî 
derketin û AKP`ê careke din bi riya 
dek û dolabên gemar û qirêj di 
hilbijartinan de bi ser ket. Êrişên 
dagirkerên Tirk û çeteyên wê, li ser 
herêmên me pirtir bûn. Herwiha em 
ji vê yekê matmayî neman, ji ber 
ku siyaset û kiryarên AKP`ê li dijî 
destkeftiyên rêveberiya xweser û 

gelê bakur û rojhilatê Sûriye têne 
naskirin. Ev êrişên ku li ser bakur 
û rojhilatê Sûriyê têne meşandin 
ji berê ve plan û amedekarî jêre 
hatiye kirin. Herwiha dewleta Tirk a 
dagirker rojane û li ber çavê cîhanê 
û hêzên navdewletî, êrişî herêmên 
me dike û sererd û binerdê heremê 
dike hedef.

‘Rûsiya, hikumeta Şamê û Îran 
hevkarê dewleta Tirk a dagirker 

in’
 
 Elmehşûş da zanîn ku dewleta 
Tirkiyeyê bi erêkirina hêzên Rûsiyê, 
Îran û hikumeta Şamê êrişî herêmên 
bakur û rojhilatê Sûriyê dike. Hêzên 
Hevpeymana Navdewletî jî, li hemberî 
vê yekê bê helwest e û wiha got: 
“Armanca dewleta Tirkiyeyê ji van 
êrişên hovane, dagirkirina herêmên 
bakur û rojhilatê Sûriyê ye. Herwiha 
hertim hewil dide ku pêkhateyên 
herêmê yên di bin sîwana rêveberiya 
xweser li bakur û rojhilatê Sûriyê cih 
digrin, armanc bigre û vê hevgirtinê 
ji holê rake. Hêzên navdewletî yên 
weke Îran, Rûsiya û hikumeta Şamê, 
destekê didin êriş û dagirkeriya 
Tirkiyeyê. Em hemû dizanin ku ev 
hêz tev jî ji 2011 an ve heya îro, 
çiqasî destê wan di qirkirina gelê 
Sûriyê de heye û niha jî destekê didin 
dewleta Tirkyeyê û êrişên wê li ser 
bakur û rojhilatê sûriyê. Di heman 
demê de jî Hêzên Hevpeymanî jî ji 
bo van êrişan bê deng in.”  

‘Beyannameya Rêveberiya 
Xweser kilîta çareseriya aloziya 

Sûriyê ye’

 Ekrem Elmehşûş diyar kir ku ger 
hikumeta Şamê bi erênî nêzî Beyan-
nameya Rêveberiya Xweser bibe, 
wê tevaya pirsgirêkên Sûriyê çare-
serbibin û wisa axaftina xwe bidawî 
kir:”Ji destpêka şoreşê heya niha, 
gelek civînên li ser asta navdewletî 
weke Cinêv,Sotşî,Astana û hwd… 
ji bo çareserkirina aloziya Sûriyê 
hatine li darxistin, lê tev jî bê encam 
bûn. Ji ber ku hêzên navdewletî yên 
weke Rûsiya, Îran, Tirkiye tenê ew 
di van civînan de cih digirtin û her 
aliyek ji wan ji bo bercewendiyên 
xwe kar dikin, ne ji bo çareserkirina 
pirsgirêkên gelê Sûriyê tev digerin. 
Hêjayî gotinê ye ku Rêveberiya Xwe-
ser di dema dawî de Beyannmeyek 
ji bo çareseriya pirsgirêka Sûrî ji 
raya giştî re ragihan û heyanî astekî 
kete rojeva gelek hêzên heremî û 
cîhanî de û bi rengekî erênî nêzî 
vê beyannameyê bûn. Naveroka 
beyannameyê bi rengekî zelal asoyên 
çareseriya pirsgirêka Sûriyê şîrove 
dike û daxwaza dawîkirina aloziyan, 
şer û dagirkeriya axa Sûriyê dike. 
Li gorî vê yekê û ji bona çareseri-
ya kêşeya Sûriyê ya ku bi salane 
domdike, gereke hikumeta Şamê bi 
rengekî erênî nêzî vê beyannameyê 
bibe.”

Şerê Gelê Şoreşgerî ew şer e ku 
li dijî dagirker, mêtinger û desthi-
latdaran tê meşandin. Bi tevlîbûna 
gel pêk tê û yekser ji aliyê gel ve 
tê meşandin. Ev yek hebûna kadro, 
partiya pêşeng û saziyên gel bêmane 
nake, vê yekê ji holê ranake. Ji bo ku 
gel karibe bê rêxistinkirin, hêza gel 
karibe bê organîzekirin hewceyî bi 
sazî û dezgehên gel heye, hewceyî 
bi kadroyên vê yên pêşeng heye. 
Lê belê ev nayê maneyeke wisa ku 
şoreş tenê wê bi kadroyên pêşeng, 
bi hejmareke kêm a şoreşgerên pro-
fesyonel pêk were. Bêyî tevlîbûna 
gel, bêyî rêveberiya gel şoreş bi ser 
nakeve. Gotina Lenîn a ku dibêje, 
“Şoreş, berhema gelan e” heqîqeta 
vê rastiyê bi awayekî sade radixe 
ber çavan.
Navê “Şerê Gel” dema ku gelên 
bindest li dijî hêzên dagirker şerê 
azadiyê meşandin hate naskirin. Di vê 
çarçoveyê de li seranserî cîhanê piştî 
Şerê Cîhanê yê Duyemîn bi awayekî 
zêde “Şerê Rizgariya Neteweyî” ha-
tin meşandin û gihiştin encamê. Ji 
Vîetnamê heta parzemîna Efrîkayê 
li ser vî hîmî li dijî dagirkeran şer 

hatin meşandin. Gelên li van we-
latan bi rengekî girseyî tevlî şerên 
xwe yên rizgariyê bûn û li ser esasê 
“Stratejiya Şerê Gel ê Demdirêj” şer 
kirin. Her çiqasî li hin welatan şer pir 
dijwar derbas bibe û di encam de 
xisarên mezin çêbibin jî di dawiyê de 
hêzên dagirker hatine têkbirin. Yek 
ji van mînakan jî Vîetnam e û ji bo 
piraniya gelên bindest bû nimûneya 
şerê rizgariyê. 
Di dema şerê dijwar ê di navbe-
ra hêzên hegemonîk û sosyalîzma 
pêkhatî de tevgerên rizgariya 
neteweyî serketineke mezin bi dest 
xistibûn. Gelek mînakan teoriya rizga-
riya neteweyî piştrast dikirin. Lewma 
ji bo Kurdistana bi xwe mêtingeh bû 
jî bivênevê modêla şerê rizgariya 
neteweyî ferz bû. Ji qonaxa komê (ji 
1973’an heya bi avabûna PKK) heta 
bi amadekariyên li Rojhilata Navîn 
modela mohra xwe li pêvajoyê da, ev 
modêla şerê rizgariya neteweyî bû. 
Di tevahî civîn perwerde, belgeyên 
konferans û kongreyan de mijara 
sereke ya herî zêde hatiye nîqaş 
û lêkolîn kirin û bûye biryara şerê 
gelê şoreşgerî. Amadekariyên pratîk 

jî di vê çarçoveyê de dihatin kirin.
Şer heye, yek jî parastin heye. Şerê 
mafdar heye, yek jî şerê nemafdar 
heye. Şer di esasê xwe de wekî 
nemafdar, ango ji bo êrîşên hêzên 
dagirker tê gotin. Li dijî êrîşên hêzên 
dagirker ya ku tê raberkirin wekî 
şer nayê pênasekirin, zêdetir wekî 
Parastina Rewa tê pênasekirin. Ferqa 
xwe wisa datîne holê. Rêber Apo, 
li şûna “Şerê Mafdar” pênaseya 
“Parastina Rewa” zêdetir li cih dît.
Îro jî rewşa “Şerê Gel ê Şoreşgerî” 
derbasdar e. Pêşxistina Paradîgmaya 
Neteweya Demokratîk meşandina 
Şerê Gel ê Şoreşgerî red nake, lê 
belê vî şerî xurtir dike. Di vê mijarê 
de jî Rêber APO di paraznameyeke 
xwe de van îfadeyan bi kar tîne:
“Şerê taybet ê tesfiyekar ê hêzên 
hegemonîk ên Tirk li dijî KCK’ê di 
dema li pêş me de wê ji aliyê stratejîk, 
polîtîk û civakî ve, ji sedî sed rê li 
ber bûyerên mezin ên gelekî girîng 
veke. Eger biryara aştiya stratejîk 
neyê dayîn, di rewşa berbiçav a 
Kurdistanê de bi îhtîmaleke mezin 
şerê gel ê şoreşgerî wê bi perspektîfa 
modernîteya demokratîk pêk bê û 

her biçe wê li cografya cîran belav 
bibe, bi şerê xweparastinê di zikhev 
de wê şaxên rêveberiyên xweseriya 
demokratîk ekonomî, civakî, çandî, 
huqûqî û dîplomatîk bêne pêşxistin.”
Dagirkeriya dewleta Tirk naşibe 
ti dagirkeriyên din. Helbet milên 
hevpar ên dagirkeriyan hene. Lê 
belê dagirkeriya dewleta Tirk bi 
gelek taybetmendiyên xwe ve ji 
dagirkeriyên din ên cîhanê cudatir e. 
Dewleta Tirk a qirker gotiye Kurd 
tine ye, çand û zimanê Kurdî qe-
dexe kiriye, ji bo tinekirina Kurdan 
bi demografyayê lîstiye. Ji Kurdan 
re gotiye hûn Tirk in, ruxmî ku Kur-
dan ev qebûl nekiriye jî Kurd wekî 
Tirk hesibandine. Dewleta Tirk a 
qirker hêna jî bi navên cur bi cur 
di vê siyaseta qirker de israr dike. 
Ji ber vê yekê statuya Kurdistanê 
jî ji aliyê Tevgera Azadiyê ve wekî 
mêtingeheke ji rêzê nehatiye nirxan-
din û Kurdistan wekî mêtingeheke 
navdewletî nirxandiye. Ji ber vê yekê 
diviyabû ku Şerê Gel ê Şoreşgerî 
bi rengekî herî xurt biketa meriyetê. 
Bi rêka vê jî hebûn û azadiya gelê 
Kurd bihata mîsogerkirin.

Dilyar Cizîrî

Divê em ji rojên 
hîn girantir re 

amade bin

Piştî erdheja 6’ê Sibatê ya li Bakur, 
Tirkiyê û beşek mezin ji Sûriyê 
pêk hat her kesî wiha texmîn kir, 
wê ev bobelata mirovî bandorê li 
şerê li Sûriyê jî bike. Hêviyên bibe 
destpêka pêngaveke nû ya ber bi 
çareseriyên mirovî. Bi taybet jî piştî 
erdhejê hikûmeta Erdogan û tevahî 
partiyên din bi hilbijartinên Perle-
men û Serokkomariyê mijûl bûn. 
Demek dirêj di ser encamên 
hilbijartinê re derbas nebû û 
Erdogan û hikûmeta wî ya hemû 
hêza dewletê xistibû xizmeta xwe 
û bi gelek rê û rêbazan serî li 
hîlebaziyan da. Di encamê de cihê 
xwe di serokomariyê de parast û li 
cihê xwe ma. Hema encam hatin 
ragihandin, planên dewleta Tirk ên 
li dijî herêmên Bakur û Rojhilatê 
Sûriyê careke din destpê kir.
Ev bi hevdîtinên çar alî yên di 
navbera Rûsiya, Tirkiyê, Îran û 
hikûmeta Şamê re destpê kir û bi 
êrişên dijwar ên di 10’ê hizêranê 
de destpêkirin, dewam dike. Ewan 
xwestin bi plan û hevdîtinên bi 
dijberên herêmê re destpê bikin. Lê 
dema Rêveberiya Xweser di 10’ê 
hizêranê de bi daxuyaniyekê mijara 
dadgehkirina girtiyên DAIŞ’ê yên 
di girtîgehên Bakur û Rojhilatê 
Sûriyê danî ser maseyê, lez dan 
planên xwe.
Êdî dest bi êrişên leşkerî kirin 
û xwestin mijara dadgehkirina 
çeteyên DAIŞ’ê û berxwedana 
şervanên QSD’ê ya li dijî şaneyên 
razayî yên DAIŞ’ê asteng bikin. Er-
dogan û hikûmeta wî ya şer bi van 
êrişan dixwazin beşek din ji herêmê 
dagir bikin û rojevên pêşketina 
sîstema Rêveberiya Xweser nîşan 
bidin, ji hole rakin.
Bûyera reva girtiyên DAIŞ’ê yên di 
girtîgehên Tirkiyê yên li Serêkaniya 
dagirkirî jî beşekî planê ye. Dix-
wazin li gel êrişên heyî tevgera 
şaneyên razî yên çeteyên DAIŞ’ê 
hîn zêdetir bikin. Bê aramiyê di 
herêmê de zêdetir bikin. Pêre jî 
mijara çûyîna Heyet Tehrîr El-Şam 
(Cebhet El-Nusra) a ber bi Helebê 
xistin rojevê û bi wê jî xwestin 
hîn zêdetir zextê li hevkarên xwe 
Rûsiya, Îran û Hikûmeta Şamê 
bikin. 
Bi taybet di demekê de civîna wan 
a 4 alî ku tê payîn di 21’ê Hizêranê 
de were lidarxistin, hatiye. Tirkiyê 
bi van mijaran dixwaze zextên xwe 
zêde bike, da karibe li dijî herêmên 
Şehba û hin herêmên din êrişên hîn 
berfirehetir pêk bîne. Ji ber wê jî 
wê di van rojên beriya civînê de û 
dema civînê de êrişên xwe yên li 
dijî herêmê hîn zêdetir bike.
Ya ji êrişan hîn girantir jî şerê tay-
bet û siyasetên reşkirin û astengki-
rina projeyên xizmetguzariyê ne. 
Di rojên pêş de wê siyasetên şerê 
taybet û êrişên li dijî herêmê hîn 
bêtir pêk werin. Di nerîna min de 
wê pêşwaziya gelê me ji demsala 
havînê re girantir be.
Îcar pêwîstî bi baldarî û mezinkiri-
na asta berxwedan û tekoşînê heye. 
Çawa dijminên me li ser tunekiri-
na me û destkeftiyên me dighêjin 
hev û hewl didin yekîtiya xwe pêk 
bînin. Pêwîste gelê me jî li ser esasê 
hişmendiya Netewa Demokratîk 
sîstema xwe ya parastinê hîn zêdetir 
pêş bixîne û wekî her carê planên 
wan li nav çavên wan xîne.

Civînên 
Çaralî

Farûk Sakik
Piştî ku di sala 2011’an de, şerê Sûrî 
navxweyî dest pê kir, Erdogan xwest ji 
vê yeke sûd wergire û wan xeyalên xwe 
yê Neo-Osmanî pêk bîne.  Di destpêkê 
de digot rejîm wê têk here û ji bo vê 
yekê li kêleka mixalefetê cîh girt. 
Şer bi salan dewam kir. Di pêvajoya şer 
de, li hin navendên wek Soçî, Astana, 
Tehran û Cenevê hevdîtin û zîrve pêk 
dihatin.
Her dewlet li du berjewendiyên xwe bû. 
Dîsa li gorî konjoktora demê naveroka 
van civînan jî dihat guhertin.
Lê di roja me ya îro de diyar bû ku di 
vî şerî de, Beşar Esad têk neçûye. Û di 
siyaseta Rojhilta Navîn de wek fîgûrek 
bi hêz hatiye qebûl kirin.
Di demekî wiha de, 12 sal piştî şerê 
Sûrî, wezîrên derve yên welatên Ereb 
biryar dan ku Sûrî vegere nav Komkara 
Erebî. 
Ev yek bala Tirkiyê jî kişandibû, siya-
seta xwe ya li hemberî Şamê guhert. 
Ew hemû gotin û xirabiyên ji bo Esad 
hatibûn gotin di rojek de hatin jibîrkirin. 
Tirkiyê rabû li dû riyên diyaloga bi Sûrî 
re ket. Rûsya jî, ji bo vê yekê amade bû.
Cara yekem hevdîtinên her du aliyan di 
28’ê Kanûna 2022’yan de bi awayekî 
fermî eşkere bûn. Di vê çarçoveyê de 
wezîrên parastinê û serokên saziyên 
îstîxbaratê yên dewleta Tirk, hikumeta 
Şamê û Rûsyayê li Moskovê civiyan. 
Armanc normalîzekirina têkiliyên 
Turkiyê û Sûrî bû.
Şertê bingehîn ên hikumeta Şamê yê 
normalîzekirina têkiliyan bi dewleta 
Tirk a dagirker re ev bûn: “hêzên dew-
leta Tirk ji herêmên Sûrî ku dagir kirine 
derkeve û desteka bi komên çeteyan re 
rawestîne.” 
Di 10’ê Gulana 2023’yan de civîna 
wezîrên karên derva yên Tirkiyê, 
Rûsya, Îran û sûriyê ya li ser “mijara 
Sûrî” li Moskovê pêk hat.
Lê diviya ev civîn piştî hilbijartinan 
pêk bihata. Rûsya ket dewrê û xwest 
hilbijartin û şertên Sûrî bi hev re bide 
nîqaşkirin.
Erdogan bi şertê ku di hilbijartinan 
de bibin alîkar ewê jî şertên Sûrî ji nû 
de binîrxîne. Şertek dewleta Tirk a 
dinjî ew bû ku Şam beşdarî hewldanên 
têkbirina projeya demorkatîk a li Bakur 
û Rojhilatê Sûrî bibe. 
Li hevkirin. Rûsya di hilbijartinan de 
jestek ji Erdogan re kir. 
Rûsya, Sûrî, Tirkiye û Îran di 21′ê 
Hezîranê de li paytexta Kazaxistanê 
Astanayê wê bicivin.
Lê em îroj di pratîkê de dibînin ku wê 
di civîna Astana de biyarên bi çi rengî 
werin girtin(hatine girtin). Di 21’ê 
Hezîranê de bi tene wê werin îmzekirin.
Ji îro de Tirkiyê ji bo Îdlibê vala bike 
bi çeteyên li herêmê re di nav bazariyan 
da ye. 
Ev herêm wê radestî hikumeta Şamê 
were kirin. Bedêla wê jî, destûra êrîşên 
ji 7’ê Hezîranê ve li dijî Bakûr û 
Rojhilatê Sûrî destpêkirin.
Yek jî îşaretên lihevkirinê, bêdengiya 
Sûrî ye. hikumeta Sûrî ji xwe ji xeynî 
gotinên Rûsya û Îranê tiştekî nake. 
Balkêş e ku kes dengê xwe ji êrîşên 
dijwar ên dewleta Tirk ên li herêmê 
re nake. 9 leşkerên rejîma Sûrî hatine 
kuştin, kes dengê xwe nake. Ka ew 
Sûriya ku digot; ‘hêzên dewleta Tirk 
ji herêmên Sûrî yên ku dagir kirine 
derkeve’
Tirkiyê wê hetanî dawî li vê heremê bi 
bombekirina SIHA û Dronan kampanya 
xwe ya hilbijartinên xwecihî yên Adara 
2024’an bidomîne 
Çima? Di hilbijartinên 14’ê Gulanê de, 
dît ku êrişkirina Kurdan pere dike. Ewê 
di vê yekê de bi israr be.
Li hember biryarên van civînên çaralî, 
yek tişt ji Kurdan re dimîne, ew jî; 
Berxwedanek Dîrokî.

